
<<Երևանի ոսկերչական գործարան>> բաց բաժնետիրական ընկերության կազմից գույք առանձնացնելու, կանոնադրական կապիտալը նվազեցնելու և Երևան համայնքին գույք  նվիրաբերելու  մասին
Հիմք ընդունելով ՀՀ քաղաքացիական օրենսգրքի 605-րդ հոդվածը, Հողային օրենսգրքի 61-րդ և 65-րդ հոդվածները ,<<Բաժնետիրական ընկերությունների մասին>> Հայաստանի Հանրապետության օրենքի 36-րդ, 43-րդ և 67-րդ հոդվածները՝ Հայաստանի Հանրապետության կառավարությունը որոշում է. 
1. Հայաստանի Հանրապետության կառավարությանն առընթեր պետական գույքի կառավարման վարչության պետին՝ սահմանված կարգով ապահովել 80 տոկոս պետական բաժնետոմս ունեցող <<Երևանի ոսկերչական գործարան>> բաց բաժնետիրական ընկերության /այսուհետ՝ Ընկերություն/ ընդհանուր ժողովի անցկացումը՝ կողմ քվեարկելով՝
1) ընկերությանը սեփականության իրավունքով պատկանող Երևան քաղաքի Նոր Նորք վարչական շրջանի Մոլդովական փողոցի և Գառնիի ճանապարհի միջև գտնվող (Բագրևանդի փողոց) 3.0 հա մակերեսով / 706 791 000 դրամ շուկայական արժեքով (հողի կադաստրային արժեքը ներառված չէ) անշարժ գույքը /անավարտ շինարարություն, հողամաս/ (այսուհետ՝ Գույք, պետական գրանցման համարը՝ 13112014-01-0136) ընկերության կազմից առանձնացնելու և Հայաստանի Հանրապետությանը սեփականության իրավունքով հանձնելու որոշմանը,
    2) պետական սեփականություն հանդիսացող բաժնետոմսերի մի մասի ձեռքբերման և մարման միջոցով ընկերության կանոնադրական կապիտալի չափի նվազեցման (համապատասխանաբար ձեռքբերելով և մարելով 1 772 517 հատ սովորական անվանական բաժնետոմս) մասին որոշմանը՝ արդյունքում նվազեցնելով պետական բաժնեմասը 4 %-ով:
   3) ընկերության կանոնադրական կապիտալը 3 423 338 000 դրամ սահմանելու (3 423 338 000 հատ սովորական անվանական բաժնետոմս 1 դրամ անվանական արժեքով) որոշմանը:
    
2. Սահմանել, որ սույն որոշման 1-ին կետում նշված` առանձնացման ժամանակ հաշվարկվող ավելացված արժեքի հարկի և շահութահարկի վճարումները կատարվում են «Հայաստանի Հանրա​պետության 2016 թվականի պետական բյուջեի մասին» Հայաստանի Հանրապետության օրենքի  9-րդ հոդվածի 9-րդ մասով սահմանված կարգով:
        3.  Հայաuտանի Հանրապետության կողմից ձեռք բերված՝ սույն որոշման 1-ին կետում նշված գույքն ամրացնել «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկին :
    
4. Հայաստանի Հանրապետության կառավարությանն առընթեր պետական գույքի կառավարման վարչության պետին՝ ապահովել.
     
1)  ընկերության բաժնետերերի ժողովի որոշման ընդունման օրվանից հետո       3-ամսյա ժամկետում ընկերության   կանոնադրության փոփոխության գրանցումը.
    
2)  սույն կետի 1-ին ենթակետում նշված աշխատանքների ավարտից հետո        15-օրյա ժամկետում գույքի հանձնման-ընդունման աշխատանք​ների իրականացումը.

    
3) հանձնման-ընդունման աշխատանք​ների ավարտից հետո անշարժ գույքի նկատմամբ Հայաստանի Հանրապետության սեփականու​թյան իրավունքի պետական գրանցումը: 

    
5. Սահմանել, որ Հայաստանի Հանրապետության անվամբ անշարժ գույքի գրանցման հետ կապված ծախսերը իրականացվում են ՀՀ կառավարությանն առընթեր պետական գույքի կառավարման վարչության 2016թ.-ի Հայաստանի Հանրապետության պետական բյուջեով հաստատված միջոցների հաշվին:            

   
6. Առաջարկել Երևանի քաղաքապետին՝ ՀՀ օրենսդրությամբ սահմանված կարգով ապահովել Հայաստանի Հանրապետության վերաքննիչ քաղաքացիական դատարանի 2014 թվականի մայիսի   8-ի N ԵԱՆԴ/1242/02/12 որոշմամբ հաստատված Երևան համայնքի և ընկերության միջև կնքված հաշտության համաձայնության 3-րդ կետի 3-րդ, 4-րդ, 5-րդ և 6-րդ ենթակետերի գործողությունը դադարեցնելու գործընթացի իրականացումը:

   
7. «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկին ամրացված սույն որոշման 1-ին կետում նշված գույքը հետ վերցնել և նվիրաբերել Երևան համայքին՝ <Ճարտարագիտական քաղաք> ծրագրի իրականացման նպատակով.
8. Հայաստանի Հանրապետության կառավարությանն առընթեր պետական գույքի կառավարման վարչության պետին՝ 

     1) անշարժ գույքի նկատմամբ Հայաստանի Հանրապետության սեփականու​թյան իրավունքի պետական գրանցումն ավարտելուց հետո 15-օրյա ժամկետում Երևան համայնքի հետ համատեղ կնքել սույն որոշման 1-ին կետում նշված գույքի նվիրաբերության մասին պայմանագիր՝ սահմանելով, որ պայմանագրի նոտարական վավերացման և դրանից բխող գույքային իրավունքների պետական գրանցման ծախսերն ենթակա են իրականացման Երևան համայնքի միջոցների հաշվին
         2) նվիրաբերության պայմանագրի նոտարական վավերացումից հետո 15-օրյա ժամկետում կատարել գույքի հանձնում-ընդունում:
 

Տեղեկանք - հիմնավորում

<<Երևանի ոսկերչական գործարան>> բաց բաժնետիրական ընկերության կազմից գույք առանձնացնելու, կանոնադրական կապիտալը նվազեցնելու և Երևան համայնքին գույք  նվիրաբերելու  մասին>> ՀՀ կառավարության որոշման նախագծի

<<Երևանի ոսկերչական գործարան>> բաց բաժնետիրական ընկերությունն ընդգրկված է <<Պետական գույքի մասնավորեցման 2001-2003թթ. ծրագրի մասին>> ՀՀ օրենքի ցանկում:

ՀՀ կառավարության 29.04.2010թ. թիվ 474-Ն որոշման 10-րդ կետի համաձայն ընկերության 80 տոկոս պետական սեփականություն հանդիսացող բաժնետոմսերի տնօրինման լիազորությունը 2015թ. սեպտեմբերի 11-ի հանձնման-ընդունման ակտով վերապահվել են ՀՀ կառավարությանն առընթեր պետական գույքի կառավարման վարչությանը: 
  
Ընկերության ակտիվները 31.12.2015թ.-ի դրությամբ կազմում են 4 038 009  հազ. դրամ,  իսկ  պարտավորությունները՝ 314 987 հազ. դրամ:
 «Ճարտարագիտական քաղաք» ծրագրի իրականացման նպատակով` ի կատարումն ՀՀ վարչապետի 25.03.2016թ 02/23.17/4151-16 հանձնարարականի,                            ՀՀ կառավարությանն առընթեր պետական գույքի կառավարման վարչությունը նախապատրաստել է <<Երևանի ոսկերչական գործարան>> բաց բաժնետիրական ընկերության կազմից գույք առանձնացնելու, կանոնադրական կապիտալը նվազեցնելու և Երևան համայնքին գույք  նվիրաբերելու  մասին>>  ՀՀ կառավարության որոշման նախագիծը:

<<Երևանի ոսկերչական գործարան>> ԲԲԸ-ի գնահատված ակտիվները 26.11.2014թ. դրությամբ կազմում են 4 235 921,0 հազ. դրամ /10 622 999, 0 հատ բաժնետոմս՝ 398,75 ՀՀ դրամ անվանական արժեքով, որի 80%  պետական բաժնեմասին համապատասխանում է 8 498 399,0 հատ բաժնետոմս, իսկ 20% ոչ պետական բաժնեմասին՝ 2 124 600 հատ բաժնետոմս/: Առանձնացվող  անշարժ գույքի գնահատված արժեքը կազմում է 706 791,0 հազ. դրամ,  / 1 772 517, 0 հատ բաժնետոմս 398,75 ՀՀ դրամ անվանական արժեքով / (հողի կադաստրային արժեքը ներառված չեն գնահատված արժեքներում)/:

Ընկերության 80% պետական բաժնեմասին համապատասխանող 8 498 399,0 հատ բաժնետոմսերից նվազեցվում է առանձնացվող գույքին համապատասխանող բաժնետոմսերը /8 498 399,0 - 1 772 517/: Արդյունքում պետությանը սեփականության իրավունքով պատկանող բաժնետոմսերի թիվը կկազմի  6 725 882,0 հատ բաժնետոմս: Նվազեցումից հետո ընկերության 100%  բաժնետոմսերի թիվը կազմում է  8 850 482 հատ բաժնետոմս  (6 725 882,0  +   2 124 600):
Արդյունքում ընկերության պետական բաժնեմասը կնվազի 4%-ով և կկազմի 76%, իսկ ոչ պետական բաժնեմասը կկազմի 24%:
Առաջարկվում է ընկերության 4 126 622 280 ՀՀ դրամ կազմող կանոնադրական կապիտալը նվազեցնել  Մոլդովական փողոցի և Գառնիի ճանապարհի միջև գտնվող անշարժ գույքի (անավարտ շինության) հաշվեկշռային արժեքի չափով, որն ըստ ընկերության կողմից ներկայացված տեղեկանքի կազմում է /տեղեկանքը կցվում է/    703 284 000 ՀՀ դրամով /689 280 000 ՀՀ դրամ+ 14 004 000 ՀՀ դրամ/ և սահմանել այն 3 423 338 000 ՀՀ դրամ, որը համապատասխանում է 3 423 338 000 հատ սովորական անվանական բաժնետոմսի 1 ՀՀ դրամ անվանական արժեքով:
Բաժնետոմսերի անվանական արժեքը սահմանվել է 1 ՀՀ դրամ, որպեսզի ստացվեն ամբողջական թվեր և չլինի բաժնետոմսերով համամասնորեն չբաշխված գումարային մնացորդ (ընկերության 20% ոչ պետական բաժնեմասի բաժնետերերի թիվը կազմում է 1456 բաժնետեր): 
Երևան քաղաքի Նոր Նորք վարչական շրջանի Մոլդովական փողոցի և Գառնիի ճանապարհի միջև գտնվող (Բագրևանդի փողոց) 3.0 հա մակերեսով հողատարածքը սեփականության իրավունքով պատկանում է Ընկերությանը: Նշված հողատարածքի մասով Երևանի քաղաքապետարանի և Ընկերության միջև եղել է դատական վեճ: Հետագայում կողմերի միջև կնքվել է հաշտության պայմանագիր, որը հաստատվել է    ՀՀ վերաքննիչ քաղաքացիական դատարանի 2014 թվականի մայիսի 8-ի                       N ԵԱՆԴ/1242/02/12 որոշմամբ: Նշված որոշմամբ Ընկերությունը պարտավորվել է հողամասի նկատմամբ անհատույց օգտագործման իրավունքի պետական գրանցման պահից մինչև 2017 թվականի դեկտեմբերի 31-ը <Քաղաքաշինության մասին>              ՀՀ օրենքի պահանջներին համապատասխան ձեռք բերել անհրաժեշտ քաղաքաշինական փաստաթղթեր և դրանց համապատասխան սկսել կառուցման շինարարական աշխատանքներ: Նախագծում նախատեսվում է առաջարկել Երևանի քաղաքապետին՝ կնքել համաձայնագիր Հայաստանի Հանրապետության վերաքննիչ քաղաքացիական դատարանի 2014 թվականի մայիսի 8-ի N ԵԱՆԴ/1242/02/12 որոշմամբ հաստատված Երևան համայնքի և ընկերության միջև կնքված հաշտության համաձայնության 3-րդ կետի 3-րդ, 4-րդ, 5-րդ և 6-րդ ենթակետերի կետերի գործողությունը դադարեցնելու մասին դրույթը:

<<Երևանի ոսկերչական գործարան>> ԲԲԸ-ի ոչ պետական բաժնեմասի սեփականատերերի կողմից ստացվել է առաջարկ / կցվում է/, որով առաջարկվում է Մոլդովական փողոցի և Գառնիի ճանապարհի միջև գտնվող անշարժ գույքի դիմաց ընկերությանը փոխանցել ամբողջ պետական բաժնեմասը ( 80% ):   
ՏԵՂԵԿԱՆՔ  ՑԱՆԿ

<<Երևանի ոսկերչական գործարան>> բաց բաժնետիրական ընկերության կազմից գույք առանձնացնելու, կանոնադրական կապիտալը նվազեցնելու և Երևան համայնքին գույք  նվիրաբերելու  մասին>> Հանրապետության  կառավարության որոշման նախագծի կապակցությամբ շահագրգիռ գերատեսչությունների առարկությունների և առաջարկությունների վերաբերյալ

	Առարկության, առաջարկության հեղինակը(առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	ՀՀ էկոնոմիկայի նախարարություն  28.04.2016թ. թիվ 01/12.2.1/3226-16 գրություն

	Առաջարկվում է որոշման նախագծից 
1. հանել 6-րդ և 7-րդ կետերը, ինչպես նաև որոշման վերնագիրն և իրավական հիմնավորումները որոշման նախագծի բովանդակությանը համապատասխանեցնելու նպատակով խմբագրել որոշման նախագծի վերնագիրը, դրանից հանելով «և Երևանի քաղաքային համայնքին գույք նվիրաբերելու» բառերը, ինչպես նաև որոշման նախագծի նախաբանից հանել ՀՀ քաղաքացիական օրենսգրքի 605-րդ, Հողային օրենսգրքի 61-րդ և 65-րդ հոդվածներին կատարված հղումները, ելնելով նրանից, որ «Ճարտարագիտական քաղաք» ծրագիրն իրականացվում է ՀՀ կառավարության անմիջական համակարգմամբ, ծրագրի էությունն ու դրա իրականացման համար ընտրված սկզբունքները նախագծվել են հաշվի առնելով, որ ծրագրի իրականացման նպատակով առանձնացվող հողատարածքը պետք է սեփականության իրավունքով պատկանի Հայաստանի Հանրապետությանը, այլ ոչ թե հանդիսանա համայնքային սեփականություն, և հետագայում ծրագրի շահառուներին տրամադրվի կառուցապատման իրավունքով,
2. հանել 5-րդ կետը՝ հաշվի առնելով այն հանգամանքը, որ ՀՀ վերաքննիչ քաղաքացիական դատարանի 08.05.2014թ.-ի որոշմամբ հաստատված՝ Երևանի քաղաքապետարանի և «Երևանի ոսկերչական գործարան» ԲԲԸ-ի միջև կնքված հաշտության պայմանագրով ընձեռնված հնարավորության հիման վրա որոշման կարգավորման առարկա հանդիսացող հողատարածքի նկատմամբ կառուցապատման իրավունքի փոխարեն ընկերության կողմից փաստացի գրանցվել է սեփականության իրավունքը, 

3. նախագծի 3-րդ կետի 1-ին ենթակետում նշված եռամսյա ժամկետի փոխարեն սահմանել հնարավորինս սեղմ ժամկետներ,

4. հանել 8-րդ կետը, քանի որ,  որևէ կերպ չի առնչվում սույն նախագծով կարգավորման առարկա հանդիսացող հողատարածքին
	Չի ընդունվել
Քանի որ, Հողային օրենսգրքի 61-րդ և 65-րդ հոդվածների պահանջների համաձայն  պետության և համայնքների սեփականությանը պատկանող հողամասերի օտարումը և անհատույց տրամադրումը իրականացնում են` համայնքների վարչական սահմաններում` համայնքների ղեկավարները, իսկ համայնքների սահմաններից դուրս` մարզպետները: Այլ կերպ, ՀՀ ԿԱ ՊԳԿ վարչությունը հողամասերի օտարման և օգտագործման հետ կապված հարաբերություններում օրենսդրությամբ սահմանված լիազորություններ չունի:
Ընդունվել է մասամբ 
Հաշվի առնելով այն հանգամանքը, որ ՀՀ վերաքննիչ քաղաքացիական դատարանի նշված որոշմամբ հաստատված հաշտության համաձայնությունը հիմք է հանդիսացել հողամասի նկատմամբ իրավունքների պետական գրանցման, ապա  նախագծի 5-րդ կետը շարադրվել է նոր խմբագրությամբ:

Չի ընդունվել
 Քանի որ նախագծում նշված ժամկետները սահմանվել են հաշվի առնելով <<Բաժնետիրական ընկերությունների մասին>> Հայաստանի Հանրապետության օրենքի 36-րդ,

Ընդունվել է, նշված կետը հանվել է


	Երևանի քաղաքապետի  27.04.2016թ. թիվ 01/7-24538-Հ գրություն

	Առաջարկվում է՝

1. նախագծի վերնագրից և 6-րդ կետի 1-ին և 2-րդ ենթակետերից հանել <<քաղաքային>> բառերը,
2. Հաշվի առնելով այն հանգամանքը, որ ՀՀ վերաքննիչ քաղաքացիական դատարանի որոշմամբ հաստատված հաշտության համաձայնությունը հիմք է հանդիսացել հողամասի նկատմամբ իրավունքների պետական գրանցման համար՝ նախագծի 5-րդ կետը շարադրել նոր խմբագրությամբ:
	Ընդունվել է, կատարվել է համապատասխան փոփոխություն:
Ընդունվել է, կատարվել է համապատասխան փոփոխություն:

	ՀՀ ֆինանսների նախարարություն 29.04.2016թ. թիվ 01/83-5/13233-16
	Առաջարկվում է՝
1. հաշվի առնելով, որ «Պետական կառավարչական հիմնարկների մասին» ՀՀ օրենքի 4-րդ հոդվածի համաձայն հիմնարկի գույքը ձևավորվում է հիմնադրի կողմից նրա տիրապետմանը, տնօրինմանն ու օգտագործմանը հանձնված (ամրացված) գույքից, նախագծով նախատեսել նմանատիպ գործընթաց:

2. նախագծի 5-րդ կետում նշել ՀՀ վերաքննիչ քաղաքացիական դատարանի որոշման համարը.

3. նախագծի 6-րդ կետի 1-ին ենթակետում նպատակից բացի ներառել նվիրաբերության պայմանի վերաբերյալ դրույթ:
	Ընդունվել է, կատարվել է համապատասխան փոփոխություն: 
Նախագծի 1-ին կետի 1) ենթակետում ավելացվել է <<Հայաստանի Հանրապետությանը սեփականության իրավունքով հանձնելու և այն հետագայում>> արտահայտությունը:
Ընդունվել է, կատարվել է համապատասխան փոփոխություն:
Չի ընդունվել
 Քանի որ նախագծի նշված կետում արդեն իսկ առկա է նվիրաբերության պայմանը՝ գույքը նվիրաբերել Երևան համայքին՝ <Ճարտարագիտական քաղաք> ծրագրի իրականացումն ապահովելու համար:



	ՀՀ արդարադատության նախարարություն 10.05.2016թ. թիվ 01/14/5569-16 գրություն
	Առաջարկվում է՝

Նախագծի 1-ին կետի 2-րդ ենթակետը  շարադրել հետևյալ խմբագրությամբ.
«2) պետական սեփականություն հանդիսացող բաժնետոմսերի մի մասի ձեռքբերման և մարման միջոցով ընկերության կանոնադրական կապիտալի չափի նվազեցման (համապատասխանաբար ձեռքբերելով և մարելով 1 772 517 հատ սովորական անվանական բաժնետոմս) մասին որոշմանը,»:


	Ընդունվել է, կատարվել է  փոփոխություն:



       Ց Ա Ն Կ

Իրավական ակտերի՝ որոնց  հիման վրա  կամ որոնցից օգտվելով մշակվել Է

<<Երևանի ոսկերչական գործարան>> բաց բաժնետիրական ընկերության կազմից գույք առանձնացնելու, կանոնադրական կապիտալը նվազեցնելու և Երևան համայնքին գույք  նվիրաբերելու  մասին>> Հայաստանի Հանրապետության 
կառավարության որոշման նախագիծը
1. Հայաստանի Հանրապետության Նախագահի 2007 թվականի հուլիսի 18-ի

<<Հայաստանի Հանրապետության կառավարության և նրան ենթակա պետական կառավարման այլ մարմինների գործունեության կազմակերպման կարգը սահմանելու մասին>> ՆՀ-174-Ն հրամանագրիը;

2.  ՀՀ  քաղաքացիական օրենսգիրքը,

3.   Հողային օրենսգիրքը,
4. <<Իրավական ակտերի մասին>> Հայաստանի Հանրապետության 2002 թվականի ապրիլի 3-ի թիվ ՀՕ-320 օրենքը,

5. <<Բաժնետիրական ընկերությունների մասին>> Հայաստանի Հանրապետության  օրենքը;

Տ Ե Ղ Ե Կ Ա Ն Ք

<<Երևանի ոսկերչական գործարան>> բաց բաժնետիրական ընկերության կազմից գույք առանձնացնելու, կանոնադրական կապիտալը նվազեցնելու և Երևան համայնքին գույք  նվիրաբերելու  մասին>>  Հայաստանի Հանրապետության 
կառավարության որոշման նախագծի ընդունման կապակցությամբ
 այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ



<<Երևանի ոսկերչական գործարան>> բաց բաժնետիրական ընկերության կազմից գույք առանձնացնելու, կանոնադրական կապիտալը նվազեցնելու և Երևան համայնքին գույք նվիրաբերելու մասին>> Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

Տ Ե Ղ Ե Կ Ա Ն Ք

<<Երևանի ոսկերչական գործարան>> բաց բաժնետիրական ընկերության կազմից գույք առանձնացնելու, կանոնադրական կապիտալը նվազեցնելու և Երևան համայնքին գույք  նվիրաբերելու  մասին>>  Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի կամ եկամուտների էական ավելացման կամ նվազեցման վերաբերյալ


<<Երևանի ոսկերչական գործարան>> բաց բաժնետիրական ընկերության կազմից գույք առանձնացնելու, կանոնադրական կապիտալը նվազեցնելու և Երևան համայնքին գույք նվիրաբերելու մասին>> Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում էական փոփոխություն չի նախատեսվում:
